
ПРОЕКТ
8..тат.яз.1 нче кушымта

«Бердәм Республика имтиханы өчен контроль бђялђњ материаллары конкурсы турындагы положение»гә

Татар теле

1. Контроль бәяләү материаллары (КБМ) конкурсына тәкъдим ителә торган эшләр Бердәм Республика имтиханын үткәрүнең максатына туры килергә тиеш: гомуми урта белем бирүче мәктәпне тәмамалаучы укучыларның татар теленнән белемен объектив бәяләргә; шуңа нигезләнеп, гомуми белем бирүче учреждениеләрдә белем алган укучыларның йомгаклау аттестациясен үткәрергә; югары һәм урта махсус уку йортларына абитуринтларны конкурс нигезендә сайлап алырга.

Тәкъдим ителә торган тест биремнәренең эчтәлеге урта (тулы) мәктәптә татар теле фәненнән үтелә торган норматив документларга, «Татар теленнән урта (тулы) гомуми мәҗбүри минимум белем эчтәлеге»нә, Татарстан Республикасының мәгариф џђм фђн министрлыгы тарафыннан расланылган «Татар теленнән дәүләт стандарты»на туры килергә тиеш.

2. Тест биремнәрен төзегәндә түбәндәге җыентыклардан файдаланырга тәкъдим ителә: 

1. Татар урта гомуми белем мәктәпләре өчен татар теленнән программа (5-11 сыйныфлар). - Казан, «Мәгариф» нәшрияты, 2003. — 48 б. 

2. Бердәм Республика имтиханына әзерләнәбез. Татар теле.  - Казан, «Школа», 2007. – 196 б. 

3. Бердәм Республика имтиханы. Татар теленнән зачет үткәрү өчен биремнәр.  - Казан, «Школа», 2007. — 28 б.
1. Имтихан эшенең эчтәлегенә карата куелган таләпләр:

Татар теленнән язылган имтихан эшендә укучыдан нәрсәләрне белүе таләп ителә? 

· тел фактларын анализлый, классларга бүлә белүе;

· тел берәмлекләрен төгәл сайлый, тиешенчә файдалана белүе;

· төрле функциональ стильгә караган текстларны аңлап, кирәкле урында, максатына яраклаштырып, язмасында уңышлы файдалана алуы;

· төрле функциональ стильләргә һәм функциональ-мәгънәви сөйләм төрләренә караган текстларга һәм лингвистик анализ ясый алуы; 

· максатка яраклаштырып, үз сөйләмен оештыра белүе;

· текстагы мәгълуматны бирүдә төп эш алымнары куллана белүе;

· сөйләменә карата тәнкыйди сыйфатка ия булуы.

Сынау укучының мәктәп программасында өйрәнелгән фонетика, орфоэпия, орфография, лексика, фразеология, морфемика, сүз ясалышы, грамматика (морфология, синтаксис), пунктуация, сөйләм эшчәнлегенә өйрәтү бүлекләрендә алынган белемнәрен практикада куллана белү дәрәҗәсен тикшерү өчен үткәрелә.  
2. Биремнәрнең төре. 

Конкурска 3 төрдәге тест биремнәре кабул ителә: 

1) җавапны сайлап алу мөмкинлеге булган биремнәр (А) 

2) җавапны кыскача бирүне таләп итүче биремнәр (В) 

3) тулы (тәфсилле) җавап бирүне таләп итүче биремнәр (С)
А, В, С тибындагы биремнәргә характеристика: 

· Җавапны сайлап алу мөмкинлеге булган биремнәрдә сорауга җавап өчен 4 төрле вариант тәкъдим ителә. Шулардан укучы үзе дөрес дип уйлаган бер генә (!)  җавапны сайлап алырга тиеш. 
Мисал өчен:
А 1. [ө] авазы ...

1) урта күтәрелешле, иренләшмәгән кыска алгы рәт сузыгы

2) урта күтәрелешле, иренләшкән, кыска алгы рәт сузыгы

3) югары күтәрелешле, иренләшмәгән кыска алгы рәт сузыгы

4) түбән күтәрелешле, иренләшкән, арткы рәт сузыгы 

· Җавапны кыскача бирүне таләп итүче биремнәр текстны мәгънәви, композицион, типологик, стиль, тел ягыннан анализлый белүне тикшерү өчен тәкъдим ителә, чөнки эшләү өчен аерым яки сүзтезмә, яки җөмлә кебек берәмлекләр генә түгел, тулы текст алына. Сорауга җавапны бер сүз (мәсәлән: фигыль) яки сүзтезмә (мәсәлән: гади җөмлә) формасында язарга, яки эзлекле рәвештә саннар белән (мәсәлән: 3, 5, 7) күрсәтергә кирәк. Укучы текстан җавабына туры килә торган тиешле терминны исенә төшерергә, сүзне яки конструкцияне табарга тиеш. Мисал өчен: 
Текст.

 (1) Бер башлангач, гомер ага да ага икән ул.

(2) Гомер агышын туктатыр бер генә көч-кодрәт тә юк бу дөньяда. (3) Гомер, сыналып килеп, мәңгегә сынар өчен, бер бирелә.

(4) Җәйне көзнең сары яфраклары каплый, көзне – кышның ак карлары, кышны – язгы сулар, ташулар. (5) Адәм баласы менә шулай дүрт фасыл эчендә бәргәләнә. (6) Аның өчен Бишенче Фасыл юк. (7) Бу фасыл, бәлки, мәңгелек булыр иде. (8) Бишенче Фасыл – Үлем.

 Сораулары.

В 1 – В 4 нче биремнәргә җавапны сүзләр белән языгыз.
В 1. Дњртенче ќљмлђдђн төшем килешендәге исемнәрне язып алыгыз.

В 2. 1-3 нче җөмләләрдән йөкләтү юнәлешендәге фигыльне язып алыгыз.

В 3. 3 нче җөмләдә бер һәм бирелә сүзләре арасында урнашкан мөнәсәбәтне билгеләгез.

В 4. 4 нче җөмләдән сыйфатларны табып язып алыгыз. 

В 5 – В 8 нче биремнәргә җавапны цифрлар белән языгыз.
В 5. 6-8 нче җөмләләр арасыннан кереш сүзе булган җөмләне табыгыз, номерын күрсәтегез.

В 6. 3-5 нче җөмләләр арасыннан тезүле бәйләнеш булган җөмләне табып, номерын күрсәтегез.

В 7. Хәбәрләре хәбәрлек сүз белән бирелгән җөмләләрне табып, номерын күрсәтегез.

В 8. Хәбәре исем белән белдерелгән җөмләне табып, номерын күрсәтегез.

Җаваплары. 

	Бирем номеры
	җавап

	В1
	җәйне, көзне, кышны

	В2
	туктатыр

	В3
	ачыклаулы

	В4
	сары, ак, язгы

	В5
	7

	В6
	4

	В7
	2, 6

	В8
	8


Тулы (тәфсилле) җавап бирүне таләп итүче бирем, тәкъдим ителгән башлангыч текстка нигезләнеп, 150 сүздән дә ким булмаган үз текстыңны язуны сорый. Бу төр бирем укучының язма телен тикшерү өчен тәкъдим ителә һәм ул түбәндәге сорауларга җавап бирергә тиеш: 
—  укучыда текстны аңлап уку күнекмәләре бармы, ул тексттагы сүзләр һәм сүзтезмәләрне, сүзтезмәдәге сүзләр арасындагы мәгънә мөнәсәбәтен, җөмләләрнең мәгънәсен аңлаганмы; автор текстында күтәрелгән теманы, ачыкланырга тиешле проблеманы, төп фикерне төшенгәнме, автор текстының тел үзенчәлекләрен сиземли алганмы? 

—  тәкъдим ителгән текстка нигезләнеп үзенең язма текстын төзи алганмы? 

—  үз фикерен төпле дәлилләр китереп яклый белгәнме?

—  үз фикерен язма рәвештә, төгәл, эзлекле ачык әйтә белгәнме?

· язмасы грамоталы итеп, ягъни орфографик, пунктуацион, стилистик хаталарсыз, сөйләм нормаларына (имтихан өчен эшен бәяләү критерияләренә) туры китерелеп башкарылганмы? 
Башлангыч текст.

Дөньяда һәр нәрсәнең чиге дә, чамасы да бар. Эчә торган төче су планетадагы бар суларның нибары ике генә процентын тәшкил итә. Калган туксан сигез проценты эчәргә яраклы түгел. Шуның өстенә, ул ике процент һич тә артмый, бәлки, тотылган саен кими генә бара... 

Ярый ла, безнең якларда хәзергә эчәр суның запасы күп. Шул сәбәпле әле хәзергә су кытлыгы көтелми. Әмма кайбер җирләрдә суны хәзер үк инде самолетта ташып, җан башыннан бүләләр. Кайбер зур шәһәрләрдә гап-гади суны стаканлап сатуларын да онытмыйк.

Бу хәлләр безне дә сагайтырга, табигатьнең бу кадерле бүләгенә игътибарлы булуны искәртергә тиешле. Чишмәләре кибеп, сусыз калган авыллар бездә дә юк түгел. Галимнәр тикмәгә генә хәзер үк җир астыннан эчәр суның тагын да баерак хәзинәсен эзләмиләр.

Ни сәбәпле корый чишмәләр? Чишмә чыга торган урман яки агачлык киселеп бетә дә чишмәнең чыганагы киемен салдырып алган кеше шикелле ялангачланып кала. Ул урынны терлек-туар таптый, ул чүпләнә, пычрана. Шуннан сон чишмәнең корымый хәле калмый. Чишмә артыннан, акрынлап, аны суы белән туклана торган инеш тә кибә. Ул арада, дым булмагач, чишмә һәм иенш буенда куаклар, үләннәр, болыннар да корый, бу тирәгә кош-корт та оя ясамый башлый. Шулай итеп, кошлар сайрап торган гаҗәеп матур бер табигать почмагы тиз арада җансыз, күңелсез, ташландык бер чокыр-чакырга әверелә.

Мондый күңелсез хәлне булдырмаска мөмкин бит.
Яшел яфраклар шаулап, болыннар, чирәмлекләр хуш ис бөркеп, чишмәләр чылтырап аккан ямьле урында яшәү нинди зур бәхет, нинди шатлык! Шуның өстенә, сәламәтлеккә дә нинди файдалы.

Әгәр телисез икән, сез бу бәхеткә ирешә аласыз. Чишмә һәм коеларны һәрвакыт кайгыртып, кирәк урыннарда җимеш агачлары яки куаклар, агачлар һәм чәчәкләр утыртып, туып-үскән якларыгызның табигатен тагын да баета,  тагын да матурлый аласыз. (Г.Бәшировтан. 220 сүз)
Укучының башлангыч текстка нигезләнеп төзегән язмасы.

Г. Бәширов: «Дөньяда һәр нәрсәнең чиге дә, чамасы да бар», — дип башлый фикерен. Әйе, чиге-чамасы гына түгел, һәр нәрсәнең үз урыны да бар. Автор төче суның — яшәү чыганагының кимүе нәтиҗәсендә, үләннәр, агачлар, кошларның азаюы, табигатьнең «ташландык бер чокырга әверелүе» турында яза. Табигатьтә кеше һәм әйләнә-тирә бер бөтен. Аларны аерып булмый. Бөтенлекнең бер кырые гына яки бер чылбыр боҗрасы өзелү дә, табигатьтә экологик катастрофага китерә. Язучы:«Мондый күңелсез хәлне булдырмаска мөмкин бит», — ди. Минем фикеремчә дә, бу хаталарны соңыннан төзәтү авыр, хаталарны булдырмау җиңелерәк, хәерлерәк.

Индонезиядә булган цунами — кешеләрнең табигатькә салган зыянына җавап.

Әлмәт кешеләренең, Казан больницаларын тутырып, яман шештән дәваланып ятулары бик аянычлы. Табигать кеше хаталарын гафу итми. Ничәмә еллар буена нефтьчеләр сан ягыннан, ягъни тизрәк һәм күбрәк тонна нефть табу артыннан куды. «Аналарның күз яше» (төрек мәкаленнән) булган чишмәләрнең суы корыды, нефть аккан елгаларда балыклар бетте, су тозланды. 

Бәхеткә каршы, үткән гасырның 90 нчы елларында табигатьне төзекләндерү, экологияне савыктыру эше җанланды. Йөзләгән чишмәләр күзләрен ачты: тирә-яклары чистарылды, сулары тәмләнде. 

Табигатьне баетуга мәктәп укучылары да тартылды. Чүп оясына әверелгән чокырлар ял итү зонасына әверелде. «Табигатьнең кадерле бүләге» бүгенге көндә шатлык китерә.

Һәр кеше киләчәк буынга нәрсә калуы турында да уйланырга тиеш. Киләчәк буынның бәхете бүгенгеләр кулында: сәламәт кеше генә сәламәт буын тәрбияли, сәламәт нәсел калдыра ала.

Бәя. 

	Бәяләү критерияләре
	Укучы язган эшнең
	Гомуми баллы

	
	 эчтәлеге
	теле
	грамоталылыгы
	

	
	К1

ПФ
	К2

ПА
	К3

АП
	К4

ҮА
	К5

МБ
	К6

СМ
	К7

Орф
	К8

П-я
	К9

ТН
	К10

СН
	К11

ЭН
	К12

факт
	

	Баллары
	1
	2
	1
	2
	2
	2
	0
	2
	1
	0
	1
	1
	15


Имтихан эшен бәяләү критерияләре «Татар урта гомуми белем мәктәпләренең 5-11 нче сыйныфларында укучы татар балаларының ана теленнән белемнәрен бәяләү нормалары»на нигезләнеп төзелгән түбәндәге таблицада китерелә: 

	№
	Бәяләү критерияләре
	Баллар



	1
	2
	3

	I
	  Язылган текстның эчтәлеге
	

	К1
	   Бирелгән тексттагы проблеманы формалаштыру
	

	
	Имтихан бирүче, башлангыч тексттагы кайсы да булса бер проблеманы аңлап, җавабын дөрес формалаштырган.

Күтәрелгән проблемага кагылышлы фактик хаталар юк.
	1

	
	Башлангыч текстта күтәрелгән проблемаларның берсен дә таба алмаган
	0

	К2
	   Башлангыч текстта күтәрелгән проблемаларны аңлату
	

	
	Укучы текстта күтәрелгән проблеманы язмасында аңлата алган.

Аңлатмасында күтәрелгән проблемага кагылышлы фактик хаталар юк.
	2

	
	Күтәрелгән проблема аңлатылган, 

ләкин

аңлатмасында 1 фактик хата бар.
	1

	
	Проблемага аңлатмалар бирелмәгән, 

яки

фактик хатасы 1 генә түгел,

яки

бөтенләй башка проблеманы аңлата,

яки

аңлатмалар урынына язмада текстның эчтәлеген сөйләп чыгу гына,

яки

аңлатмалар урынына башлангыч тексттан өзек кенә китерелә.
	0

	К3
	   Башлангыч текстта автор позициясенең чагылышы
	

	
	Имтихан бирүче текстта күтәрелгән проблемага карата автор позициясен дөрес формалаштырган. 

Автор позициясен аңлауда фактик хаталар юк.
	1

	
	Текстта күтәрелгән проблемага карата автор позициясе дөрес формалаштырылмаган,

яки

текстта күтәрелгән проблемага карата автор позициясе бөтенләй формалаштырылмаган.
	0

	К4
	   Текстта күтәрелгән проблемаларны үз дәлилләрен китереп аңлату
	

	
	Имтихан бирүче (автор позициясе белән килешеп яки килешмичә) күтәрелгән проблема буенча, тормыш тәҗрибәсеннән яки укып белгәннәреннән дәлилләр китереп (2 дән артык дәлил китергән), үз фикерен язмасында бирә алган.
	3

	
	Имтихан бирүче (автор позициясе белән килешеп яки килешмичә) күтәрелгән проблема буенча, тормыш тәҗрибәсеннән яки укып белгәннәреннән дәлилләр китереп (1 генә дәлил китергән), үз фикерен язмасында бирә алган. 
	2

	
	Имтихан бирүче (автор позициясе белән килешеп яки килешмичә) күтәрелгән проблема буенча, үз фикерен язмасында бирә алган, ләкин тормыш тәҗрибәсеннән яки укып белгәннәреннән дәлилләр китермәгән
	1

	
	Уукучы үз фикерен формаль рәвештә генә, мәсәлән, мин автор фикере белән риза, мин автор фикере белән риза түгел рәвешендә генә биргән,

яки

укучы фикере язмада бөтенләй чагылыш тапмый
	0

	II
	Язылган текстның тел ягы


	

	К5
	   Язылган текстның мәгънә ягыннан бөтенлеге, эзлеклелеге.
	

	
	Укучының язма эше мәгънә ягыннан бөтен, бәйләнешле һәм эзлекле: 

– логик хаталар юк, язуда эзлеклелек бозылмаган;

– абзацларга бүленештә хаталар юк.
	2

	
	Укучының язма эше мәгънә ягыннан бөтен, бәйләнешле һәм эзлекле,

ләкин 

1 логик хатасы бар

яки/һәм

абзацларга бүленештә 1 урында хата бар.
	1

	
	Язмада сөйләм үстерүгә омтылыш бар, 

ләкин 

логик хаталарның саны 1 дән артык

яки/һәм

абзацларга бүленештә 2 урында хата бар.
	0

	

	К6
	   Төгәллек һәм сөйләм матурлыгы
	

	
	Язмада имтихан бирүченең фикере төгәл, төрле грамматик формалар кулланылган.
	2

	
	Язмада фикер төгәл, 

ләкин

Бер генә төрле сөйләм калыпларыннан файдаланылган.
	1

	
	Сүз байлыгыннан тиешенчә файдалана алмаган, бер үк төрле җөмлә калыпларын гына кулланган.
	0

	III

	Грамоталылык
	

	К7
	   Орфографик нормаларның үтәлеше
	

	
	Орфографик хаталары юк (яки тупас булмаган 1 хатасы бар).
	2

	
	1 хатасы бар.
	1

	
	Хаталарының саны 1 дән артык.
	0

	К8
	   Пунктуацион нормаларның үтәлеше
	

	
	Пунктуацион хаталары юк (яки тупас булмаган 1 хатасы бар).
	2

	
	1 хатасы бар.
	1

	
	Хаталарының саны 1 дән артык.
	0

	К9
	   Тел нормаларының үтәлеше
	

	
	Грамматик хаталары юк.
	2

	
	1–2 хатасы бар.
	1

	
	Хаталарының саны 2 дән артык.
	0

	К10
	   Сөйләм нормаларының үтәлеше
	

	
	Сөйләмгә кагылышлы 1 генә хатасы бар.
	2

	
	2–3 хатасы бар.
	1

	
	Хаталарының саны 3 тән артык.
	0

	К11
	   Этикага кагылышлы нормаларның үтәлеше
	

	
	Этикага кагылышлы хаталары юк.
	1

	
	Хаталары бар.
	0

	К12
	   Язмада фактларны бирүдәге төгәллекнең үтәлеше
	

	
	Фактик хаталары юк.
	1

	
	Фактик хаталары бар.
	0

	Язма эш өчен максималь балл

Грамоталылыкны (К7-К10) бәяләгәндә, укучы язмасының күләме исәпкә алына. Таблицада күрсәтелгән бәяләү нормалары күләме 150-300 сүздән торган язмаларны бәяләү өчен тәкъдим ителә.

Әгәр укучының язмасы 70 сүздән дә кимрәк булса, андый эш 0 балл белән бәяләнә, бирем үтәлмәгән булып санала.

Әгәр укучының язмасы 70 сүздән 150 сүзгә кадәр күләмдә булса, К7-К10 нчы критерияләрдәге ялгышлар киметелә. Бу критерияләр буенча 1 балл түбәндәге очракларда куела:

К7 – орфографик хаталары юк (яки тупас булмаган 1 хатасы бар);

К8 – тыныш билгеләренә кагылышлы хаталары юк (яки тупас булмаган 1 хатасы бар);

К9 – грамматик хаталары юк;

К10 – сөйләмгә кагылышлы хатасы 1 дән артык түгел;

Әгәр укучының язмасы 70 сүздән 150 сүзгә кадәр күләмдә генә булса, К7-К10 критерияләр буенча 2 балл бөтенләй куелмый.

Әгәр укучының язмасында автор текстының эчтәлеге генә чагылыш тапса яки автор тексты бернинди аңлатмаларсыз күчереп кенә алынган булса, К1-К12 нче критерияләр буенча бу эш 0 балл белән генә бәяләнә.

Грамматик хаталар:

- сүз ясалышында хата җибәрү;

- сүзтезмә яки җөмләләрне дөрес төземәү;

- сүз формаларын дөрес кулланмау: бер килеш кушымчасы урынына икенчесен язу, тартым һәм зат-сан кушымчаларын бутау, җөмлә кисәкләрен бәйләүдәге төгәлсезлекләр;

- фигыль заманнарын бутау;

- тиңдәш түгел аергычлар арасына өтер кую;

- чикләрен дөрес билгеләмәү аркасында, тыныш билгеләрен үз урынына куймау (аерымланган иярчен кисәкләргә һәм эндәш сүзләргә хас);

- фразаара бәйләнеш чараларын дөрес файдаланмау (бу төр кимчелекләрне сөйләм төгәлсезлегенә дә кертергә ярый);

- туры сөйләм өлешләрен бутау һ.б.

Логик хаталар:

- орфографик һәм грамматик кагыйдәләрне бозу нәтиҗәсендә мәгънә төгәлсезлегенә китерә торган кимчелекләр.

Фактик хаталар:
- әсәр исемнәрен, вакыйгаларны, чорны (гасыр, ел, ай, көн һ.б.); персонажларның (герой, катнашучы яки аның турында нинди дә булса фикер әйтүче кешенең) исем һәм фамилияләрен, алынган цитаталарның чыганагын бутау; техник төгәлсезлекләр.

Татар теленнән бердәм республика имтиханын тапшырулар шуны күрсәтте: С вариантына анализ өчен алынган текст никадәр яхшы, камил булса, укучы язган текст та шулкадәр сыйфатлырак була. 

Татар теленнән имтихан эше буларак укучыга  тәкъдим ителгән башлангыч текст түбәндәге таләпләргә җавап бирергә тиеш: 

· текст таләпләренә җавап бирергә — эзлекле, мәгънәле, тәмамланган булырга;

· текст чыгарылыш классында укучы баланың яшь үзенчәлекләрен искә алып сайлана, ләкин текстның эчтәлеге имтихан бирүче китаптан укып аңлаган яки яшәү чорында тормышта тупланган тәҗрибәдән, ул белергә тиешле сөйләм мөмкинлекләреннән киңрәк була алмый; 

· текст имтихан эшенең максатын — укучының сөйләм эшчәнлеге төрләрен бәяләргә ярдәм итә. Укучының язмасында автор әйтергә теләгән фикер тулысы белән чагылырга тиеш, шул сәбәпле укучы язган текст та гади генә була алмый;

· төп текстта автор тарафыннан күтәрелгән проблемалар имтихан бирүченең язмасы өчен фикер чыганагы хезмәтен үти;

· төп текстта этикага, әхлаккә, яшләешкә, шәхескә кагылышлы проблемалар күтәрелеп, имтихан бирүчене уйланырга мәҗбүр итсен, ул проблемаларга карата анда үз фикерен белдерергә теләк тусын;

· төп текстта имтихан бирүчене дине, милләте яки башка билгеләре ягыннан кимсетү булмасын;

· текстта иң әһәмиятле фикер эксплицит яки имплицит формада бирелә ала.
Башлангыч текстка тел ягыннан куйган таләпләр:

· текст теләсә кайсы стильгә һәм функциональ-мәгънәви сөйләм төренә карарга мөмкин;

· текстның тел үзенчәлекләре аның стиль үзенчәлекләрен ачык чагылдырырга тиеш;

· текстта информация характерындагы элементлар: терминнар, ялгызлык исемнәр, фактик материал һәм саннар бик күп булмасын;

· текстның күләме 300 — 400 сүздән артмасын. 

Башлангыч текстның бирелешенә куелган таләпләр:

· әгәр башлангыч текст өчен кайсы да булса язучының зур әсәреннән өзек алынган булса, аның авторын һәм әсәрнең исемен, китапның — басылган елын, өзекнең кайсы биттән алынганын күрсәтергә кирәк;

· абзацларны бозмыйча гына, тексттагы җөмләләр номерланыла. 

Конкурска тәкъдим ителгән бирем тупланмасына таләпләр:

конкурска тәкъдим ителә торган биремнәр эчтәлеге ягыннан кодификаторда күрсәтелгән таләпләргә туры китерелеп төзелгән булырга тиеш. Ул интернетта түбәндәге адрес белән күрсәтелгән: www.mon.tatar.ru /«ЕГЭ» /«Готовимся к ЕРЭ»/2010г./ Приложения.

